
__________ի 2016 թվականի N     -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒՆԻՍԻ 2-Ի N 564-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ  ԿԱՏԱՐԵԼՈՒ  ՄԱՍԻՆ
Հայաստանի Հանրապետության կառավարությունը  որոշում է.

1. Հայաստանի Հանրապետության կառավարության 2016 թվականի հունիսի 2-ի «Հայաստանի Հանրապետության կառավարության 2015 թվականի դեկտեմբերի 24-ի           N 1555-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին» N 564-Ն որոշման մեջ կատարել հետևյալ լրացումները և փոփոխությունները `

1) 1-ին կետի 2-րդ ենթակետում «13408.4» թիվը փոխարինել «11058.5» թվով, «13708.4» թիվը փոխարինել «11358.5» թվով: 
2) 1-ին կետի 4-րդ ենթակետից հետո լրացնել նոր 5-րդ ենթակետ, հետևյալ բովանդակությամբ. 
«5) «Սևան-Արտանիշ հատվածի Սևանա լճի ափամերձ 10 հա անտառապատված տարածքի ինքնահոս ոռոգման համակարգի կառուցման համար 2016 թվականի ընթացքում ընդամենը՝ 2349.9 հազ. դրամ.»: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

        ՎԱՐՉԱՊԵՏ



                      Կ. ԿԱՐԱՊԵՏՅԱՆ
ՀԻՄՆԱՎՈՐՈՒՄ
«Հայաստանի Հանրապետության կառավարության 2016 թվականի հունիսի 2-ի N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության  վերաբերյալ
1. Անհրաժեշտությունը` Սևանա լճի ափամերձ 10 հա տարածքի անտառապատման նպատակն է Սևանա լճի շրջակայքում ընդլայնել անտառածածկ տարածքները, ինչպես նաև նպաստել էրոզիոն պրոցեսների կանխարգելմանը, մակերեսային հոսքերի նվազեցմանը, քամու բացասական ազդեցություններից տարածքի պահպանմանը, միկրոկլիմայի բարելավմանը:
Ընթացիկ իրավիճակը և խնդիրները` Սևանա լճի ափամերձ 10 հա (Սևան-Արտանիշ հատված) տարածքն անտառապատվել և ցանկապատվել է 2016 թվականի նոյեմբերին:
Անտառապատումը և ցանկապատումը կատարվել է նախագծանախահաշվային փաստաթղթերին համապատասխան: Տնկվել է 50770 հատ սերմնաբուսակներ՝ փակ արմատային համակարգով: Որպես գլխավոր ծառատեսակ օգտագործվել է սոճենի, որից տնկվել է 25385 հատ: Ուղեկցող ծառատեսակներ են կեչին՝ տնկվել է 800 հատ, թխկին՝ 9385 հատ, հացենին՝ 8000 հատ:
Նկատի ունենալով տարածքի բնակլիմայական յուրահատուկ պայմանները, անտառապատված տարածքի տնկիների կպչողականությունը չվտանգելու նպատակով, անհրաժեշտ է կազմակերպել ոռոգման աշխատանքներ յուրաքանչյուր տարվա հուլիս-օգոստոս ամիսներին:

Հայաստանի Հանրապետության անտառների վերականգնման և զարգացման հիմնադրամի գործադիր տնօրինությունը «Հայջրնախագիծ ինստիտուտ» փակ բաժնետիրական ընկերությունից անհատույց ստացվել է նշված տարածքի ոռոգման համակարգի նախագծանախահաշվային փաստաթղթերը:

Նախագծով նախատեսվում է նշված տարածքի ոռոգումն իրականացնել ինքնահոս եղանակով, 50 մմ տրամագծով 755 մետր երկարությամբ պոլիէթիլենային խողովակաշարով: Ոռոգման համար պահանջվող ջրի քանակը կազմում է 1,21 լ/վրկ: Կառույցի նախահաշվային արժեքը կազմում է 2349,92 հազար դրամ, որից ԱԱՀ՝ 391,65 հազար դրամ: Սույն նախագծի 2-րդ կետով առաջարկվող թվերի փոփոխության և անհրաժեշտ գումարի համար աղբյուր է հանդիսանում այն, որ Հայաստանի Հանրապետության անտառների վերականգնման և զարգացման հիմնադրամի գործադիր տնօրինությունը Հայաստանի Հանրապետության կառավարության 2016 թվականի հունիսի 2-ի N564-Ն որոշման 1-ին կետի 2-րդ ենթակետով նախատեսված աշխատանքների իրականացման համար կապալառու կազմակերպության հետ իրականացրած բանակցությունների արդյունքում ունեցել է 2.561.8 հազ. դրամ նախագծանախահաշվային գնի տնտեսում:

 Տվյալ բնագավառում իրականացվող քաղաքականությունը` «Հայաստանի Հանրապետության կառավարության 2016 թվականի հունիսի 2-ի N 564-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը չի նախատեսում գործող քաղաքականության փոփոխություն:
Անտառային տնտեսության բնագավառում իրականացվող քաղաքակա​նությունը նպատակաուղղված է ՀՀ անտառների և անտառային հողերի կայուն կառավարման` պահպանության, պաշտպանության, վերականգնման, անտառապատման և արդյու​նավետ օգտագործմանը:

Կարգավորման նպատակը և բնույթը` «Հայաստանի Հանրապետության կառավարության 2016 թվականի հունիսի 2-ի N 564-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի հաստատմամբ Սևանա լճի ափամերձ 10 հա (Սևան-Արտանիշ հատված) տարածքի անտառապատման աշխատանքը կհամարվի ամբողջական, որի արդյունքում հիմնադրված անտառմշակույթներում ամռան ամիսներին, անհրաժեշտության դեպքում  հնարավորություն կլինի իրականացնել ոռոգման աշխատանքներ, որը կապահովի տնկիների կպչողականության բարձր ցուցանիշ:
Ակնկալվող արդյունքը`  անտառապատ տարածքների ավելացում, բնակլիմայական պայմանների բարելավում, քամու բացասական ազդեցություններից տարածքի պահպանում, հողատարման երևույթների կանխարգելում:

Իրավական ակտի նախագծմանը և քննարկմանը հասարակության մասնակցության մասին` «Հայաստանի Հանրապետության կառավարության 2016 թվականի հունիսի 2-ի         N 564-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը տեղադրված է Հայաստանի Հանրապետության գյուղատնտեսության նախարարության ինտերնետային կայքում` http://www.minagro.am/ հասցեով, հասարակությանն  իրազեկելու նպատակով: 

Միջազգային պայմանագրերով ստանձնած պարտավորությունների հետ համապատասխանությունը` «Հայաստանի Հանրապետության կառավարության 2016 թվականի հունիսի 2-ի N564-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարու​թյան որոշման նախագիծը չի հակասում  միջազգային պայմանագրերով ստանձնած պարտավորություններին:
ՏԵՂԵԿԱՆՔ
«Հայաստանի Հանրապետության կառավարության 2016 թվականի հունիսի 2-ի            N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին

«Հայաստանի Հանրապետության կառավարության 2016 թվականի հունիսի 2-ի          N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում։
ՏԵՂԵԿԱՆՔ
«Հայաստանի Հանրապետության կառավարության 2016 թվականի հունիսի 2-ի                   N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
«Հայաստանի Հանրապետության կառավարության 2016 թվականի հունիսի 2-ի N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

Ամփոփաթերթ

«Հայաստանի Հանրապետության կառավարության 2016 թվականի հունիսի 2-ի N 564-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացու-

թյուն
	Կատարված փոփոխությունները

	1
	2
	3
	4

	ՀՀ արդարադատության նախարար

01/19.1/16952-16

2016-12-19


	ՀՀ անտառների վերական​գնման և զարգացման հիմնադրամի կողմից Սևան-Արտանիշ հատվածում գտնվող 10 հեկտար հողատարածքում տնկիների ոռոգման նպատա​կով համապատասխան ոռոգման համակարգի կառուց​ման համար թույլտվություն տալու հարցի վերաբերյալ ՀՀ արդարադատության նախարա​րությունն իր իրավասության սահմաններում դիտողություն​ներ և առաջարկություններ չկան:


	-
	-

	ՀՀ ֆինանսների նախարար
01/82-4/28101-16

2016-12-17
	«Գնումների մասին» ՀՀ օրենքի 2-րդ հոդվածի 2-րդ մասի «գ» կետի համաձայն` հանրային կազմակերպություններ են համարվում այն կազմակերպությունները, որոնց հանդեպ պետությունը կամ համայնքը, կամ պետության կամ համայնքի հիմնադրած ոչ առևտրային (կամ պետության կամ համայնքի հիսուն տոկոսից ավելի բաժնեմաս ունեցող) կազմակերպությունն ունի գերիշխող ազդեցություն: Միաժամանակ նույն օրենքի 50-րդ հոդվածի 1-ին մասի 1-ին կետի հանաձայն հանրային կազմակերպությունների կողմից ՀՀ տարածքում իրականացվող գնումների հետ կապված հարաբերությունները կարգավորվում են այդ կազմակերպությունների հաստատած գնումների կատարման կարգերով:

Ելնելով վերոգրյալից գտնում ենք, որ եթե ՀՀ անտառների վերականգնման և զարգացման հիմնադրամը հանդիսանում է հանրային կազմակերպություն, ապա նա​խագ​ծով հատկացվող միջոցների հաշվին աշխատանքների ձեռքբերումը պետք է իրա​կա​նացվի հիմ​նադ​րամի կողմից հաստատած գնումների կատարման կարգով, ինչով պայ​մա​նավորված առաջարկում ենք որպես ավելորդ դրույթ հանել նախագծի 1-ին կետի 3-րդ ենթակետը:

Իսկ եթե նշված հիմնադրամը չի հանդիսանում հանրային կազմակերպություն, ապա հիմք ընդունելով հիշյալ օրենքի 2-րդ հոդվածի 1-ին մասի զ) կետը, ինչպես նաև հաշվի առնելով պետական միջոցների տնտեսապես և մրցակցային հիմունքներով տնօրինելու անհ​րաժեշտությունը, առաջարկում ենք նախագծի 1-ին կետի 3-րդ ենթակետը խմբագրել, նախատեսելով, որ հատկացվող միջոցների հաշվին գնման գործընթացները կազմակերպվում են մրցակցային ընթացակարգով: 
	Ընդունվել է: 
	3-րդ կետը հանվել է:


